
КИРИШ 

“Ўзбекистонда экологик туризмни ривожлантириш концепцияси”да ва 

республикамизнинг етакчи олимларининг асарларида келтирилган маълумотларни таҳлил 

қилганимизда ҳақиқатдан ҳам ватанимизнинг  экотуризм ресурслари салоҳияти беқиёс 

даражада бой эканлиги маълум бўлади. 

АСОСИЙ ҚИСМ 

Ишининг мақсади ва вазифалари бўйича  яъни  Жиззах вилояти Зомин туманининг 

туристик ресурсларини баҳолаганимизда туманнинг  туристик ресурслари асосан экологик-

рекреация  ва зиёрат рекреация туризмлари ресурсларидан ташкил топганлиги аниқ бўлади. 

Айниқса, ноёб доимий мухофазадаги ҳайвонот турлари Республикамиздаги Зомин табиий 

қўриқхонасида сақланиб мухофаза қилинади ва кўпайтирилади. 

Шу сабабли экотуризм манзилларига, минтақаларига туристик маршрутлар ишлаб 

чиқилганда ҳам ва бу манзилларда туристларга хизмат қилувчи инфратузилмаларни ташкил 

қилганда ҳам дастлаб экотуризм объектларидан фойдаланишнинг ҳуқуқий – қонуний 

меъёрлари ишлаб чиқилганлигини билиш лозим бўлади. 

Энди “Ўзбекистонда экологик туризмни ривожлантириш концепцияси”да 

такидланганидек, ватанимиздаги экотуризм объектларидан ва ресурсларидан туристик 

мақсадларида фойдаланишнинг ҳуқуқий – қонуний меъёрларини ишлаб чиқишга 

киришилди. 

Шунинг учун ҳам биз мазкур ишимизда экотуризм объектларида туристларга хизмат 

қилувчи туристик инфратузилмани лойиҳа сифатида таклиф қилишимиз ва бу 

инфратузилмалар имконият даражасидаги хизмат қилувчи бўлинмалар бўлишлигини диққат 

эътиборда тутишимиз мақсадли бўлади. 

Дастлаб экотуризм объекти сифатида табиат қўриқхоналарини олишимиз мумкин. Бу 

қўриқхонадан экотуризм сифатида фойдаланиш учун қуйидаги ишларни амалга 

оширишимиз лозим бўлади: 

1. Қўриқхонадан экотуризм мақсадларида фойдаланишнинг ҳуқуқий – меъёрий 

қонунларини – рухсатномасини расман олиш; 

2. Қўриқхонанинг жойлашган географик ўрни, табиати, қўриқланадиган ҳайвонот ва 

ўсимликлари турларининг батафсил таърифи ва тавсифини ёзиб чиқиш; 

3. Қўриқхонанинг иш режими ва фаолияти ҳақида туристлар учун маълумотлар 

тайёрлаш; 

4. Қўриқхонадаги ҳайвонлар ва ўсимликлар турларини, қўриқхонадаги табиат 

манзараларини кўриш мумкин бўлган 2 та туристик сўқмоқлар ишлаб чиқиш; 

5. Қўриқхонадаги туристик сўқмоқлар (маршрутларда дам олиш жойлдарини белгилаш); 

6. Қўриқхонада тунаш жойларини белгилаш ва тунаш, жойлашиш шароитларини ташкил 

қилиш. Овқатланиш тизими ҳам доимий тунаш жойларида бўлиши мақсадли бўлади; 

Қайд қилинган вазифаларнинг 6 талабини қўриқхонадан ташқарида ёки қўриқхона 

дарвозаси яқинида ташкил қилиш тўғри бўлади. 

Чунки, қўриқхонага туристлар аксарият ҳолларда автотранспорт воситалари билан 

келишади. Автотранспорт шовқини, ундаги газлар, туристларнинг шовқини қўриқхона 

ичидаги ҳайвонот ва ўсимликларга салбий таъсир қилиши мумкин. Шунингдек, 

туристларнинг кечки дам олишлари, радио, ТВ кўришлари, кўнгилочар ўйинларни ўтказиш 

ҳам қўриқхона ҳудудидан ташқарида бўлгани, меҳнат ва табиатдаги хавфсизликнинг олдини 

олиш масалалари, талабларидан келиб чиқади. Республикамизда экотуризмни  

ривожлантиришдаги энг оғир муаммолар экотуристларни жойлантириш ҳисобланади. Бу 

масалани хозирча экотуризм объектидан баҳор, ёз ва куз мавсумларида фойдаланиш учун 

ҳал қилса бўлади. 

Масалан юқорида қайд қилинган қўриқхонадан экотуризмда фойдаланганда қўриқхона 

яқинида жойлашаган аҳолининг уй – жойларда амалга ошириш имкониятлари хозирча бор. 

Иккинчи йўли қўриқхонага яқин сўлим жойларда (албатта тоза сув манбалари бўлиши 

лозим) ёмғир сувини ўтказмайдиган махсус лапаткалардан туристик лагер қишлоқчасини 

яратиш. Бу палаткали туристик лагерларда (қишлоқчасини яратиш) ювиниш хонаси, 

хожатхона, ошхона, ТВ, радио ва газета – журналлар ўқиш, ўзоро суҳбатлар хонаси ва 

бошқалар алоҳида – алоҳида палаткаларда бўлиши туристларга хизмат қилишда қулайликлар 

яратади. Демак, экотуризм объектида туристларга хизматлар кўрсатишнинг хозирча 3 

усулини таклиф қилиш мумкин: 

1. Экотуризм объектларининг яқинда яшаётган аҳоли уйларини ижарага олиш ва барча 

хизматларни маҳаллий аҳоли ёрдамида кўрсатиш; 

2. Экотуризм объектлари яқинида мавсумли туристик лагер (палатка усулида) барпо 

қилиш ва барча хизматларни ушбу лагер эгалари зиммасига юклаш; 

3. Экотуризм объектлари яқинида лагер – кичик, ихчам, чиройли мехмонхоналар ва 

хизмат кўрсатиш соҳаларини кўриш учун маҳаллий аҳолидан тадбиркорларни жалб қилиш. 

Мамлакатимизда туризмнинг барча соҳаларини жадал ривожалантиришга киришилди. 

Туризмнинг йўналишларида олий маълумотли мутахасисилар тайёрланмоқда. Шу ўринда 

“Ўзбекистонда экотуризмни ривожлантириш концепцияси”даги долзарб дастурларни амалга 

оширишимиз лозим бўлади. “Концепция”нинг 1,3 экотуристик фан, таълим ва тарғибот 

бўлимида қуйидагиларни амалга оширишимиз белгиланган: 

 Реклама мақсадида (вақтни бой бермай) экотуризм тўғрисидаги брошюра, буклет, 

варақа ва шу кабиларни етарли даражади чоп қилиш; 

 Экотуризм йўналишидаги илмий ишларни мувофиқлаштириш мақсадида табиатни 

муҳофаза қилиш давлат қўмитаси қошида илмий – амалий марказини ташкил қилиш; 

 “экотуристик хизмат”, “экотуризм маркетинги ва менежменти”, “экотуризм гиди” 

каби мутахассислар бўйича  ўрта бўғиндаги касб – ҳунар , бакалавр, магистр, аспирантура, 

докторантура таълим йўналишида кадрлар тайёрлашнинг узвийлигини таъминлаш; 

 Экотуризм бўйича кадрларнинг малакасини ошириш ва уларни қайта тайёрлаш 

таълимини йўлга қўйиш; 

 Аҳолининг экотуристик онги ва маданиятини ошириш ўстириш учун аммавий 

ахборот воситаларида экотуризмга бағишланган махсус рукн ва туркумларни ташкил этиш, 

конкурслар, викториналар ва ҳатоки, латария ўйиларини ўтказиш; 

 Экотуристик инфратузилмани шакиллантириш “Концепция”да қайд қилинган долзарб 

масалаларни фақат ўзимиз ҳал қилишимиз лозим бўлади. Четдан келган мутахасислар биздаги 

экотуристик ресурслар салоҳиятларини кўриб, томоша қилиб, завқланиб кетишларигини 

мумкин. Чунки, улар биздаги экотуризм шароитини, миллий менталитетни тушуниб етгунча 

кўпгина вақт бой берилади. 

ХУЛОСА 

Шунинг учун ҳам экотуризмни ривожлантиришда хар биримиз ўз билим 

салоҳиятимизни, тажрибамизни лойиҳаларимизни ўзоро бирдамликда, ўзоро ҳамкорликда 

ишонган ҳолда бажаришимиз лозим бўлади. 

